Ветераннар, ветераннар

Сезгә хөрмәт, ихтирамнар.

2008 ел.
1.Мәңгелек ут булып яна хәтер

Сүнмәс ялкын булып кабына

Үткәннәргә тарта бүген күңел

Батырларын илем сагына

2.Үткәнен  утлы елларның
Искәртеп ата таңнар 

Үткәнне искә алырга 

Җыела ветераннар.

3.Сугыш килде безгә сорамыйча
Шакымыйча керде ишектән

Кабатладык шунда тешне кысып

“Без җиңәргә тиеш ничек тә!”

4.Кызлар китте җырлар җырлый-җырлый,

Ак каеннар сыгылып тыңлады.

Япь-яшь кызлар китте ут эченә

Йөрәкләрдә калды моңнары.

5.Ул игенче иде.

Кырда үсте,

Җырлар җырлап иркен сулышка.

Арышлары белән саубуллашып,

Китеп барды канлы сугышка.

6.Дәһшәтле сугыш еллары
 Җимерелә авыл ,кала.
Шул сугышта күпме батыр 

Дошман кулында кала.

7.Сакладылар Идел ярын,

Яр сызыгы-соңгы сызык.

Артта җир юк,яшәү дә юк,

Һәм алга да булмый узып.

Туфрак та юк баскан җирдә-

Таш өеме, металл оны.

Туган илен күкрәк белән 
Каплап торды Ватан улы!

8.Бөтен көчем,бөтен тормышымны 

Багышлыйм мин аны сакларга.

Мин үләрмен, ләкин изге җирнең

Бер карышын бирмәм ятларга.

Көрәшләргә чыктык ил чакыргач ,

Газиз башлар ниләр күрмәде.

Нинди генә суны кичмәдек тә,

Ниндн генә утка  кермәдек.

9.Күпләр башын салды изге яуда

Кайталмады туган ягына.

Теләсә дә аяк басалмады,

Җиңүдән соң тормыш язына.

Күралмады кабат туган йортын

Якыннарын ,газиз баласын.

Һәлак булды яклап геройларча

Туган җирен ,Ватан-ананы.

10.Әй,дөнья,булма битараф,

Тәнемне капшап кара:

Егерме миллион  җөй анда

Егерме миллион яра.

Йөрәкне капшап кара син,

Хәсрәтнең капкан чыны.

Егерме миллион ананың

Кайгысы анда,моңы.

Хәтерне капшап кара син,

Мәңгелек утлар капкан:

Егерме миллион баласын

Югалтты яуда Ватан...
Әй, дөнья, булма битараф,

Күңелгә текәп кара:

Егерме миллион җөй анда,

Егерме миллион яра.
11.Сугыш бетте ... Илем солдатлары

Кабат кайтты таныш җиремә.
Яшьлегебез аткан илнең


Кырларында иген игәргә.

Кайтты солдат, сугыш газапларын

Күпме кыен көннәр кичереп

Саклар өчен илнең тынычлыгын

Мул игеннәркырд  үстереп.

12.Килде ул көн, балкып килде,

Кояш көлде, дөнья көлде,

Шаян җилләр, ашыга-ашыга,

Тупылларга чуклар элде.

Яшь бөреләр, бәбкәләрдәй

Талпынышып куандылар.

Умырзая чәчәкләре

Елмаешып уяндылар

Җырчы кошлар, матур сайрап,

Шатлык хәбәр итте җиргә.

Ул көн-меңнәр зарыгып көткән

Бөек җиңү килде илгә.

                                                             13.Кайтмаганнар

Уйда сакланалар,

Җырда ятланалар

Кайтмаганнар.

Исемнәре данга төрелгәнгә

Һәйкәл  булып басты

Кайтмаганнар!
Баш иябез сезгә, каһарманнар!

14.Беребез дә теләмибез кабат
Сугыш утларына керергә.

Менә шуңа күрә кирәк безгә

Тынычлыкның кадерен белергә!

                                               Без сугышны әле онытмадык,

                                               Китмәс тә ул безнең күңелдән.

                                              Яклап калыйк җмрне сугышлардан,

                                             Саклап калыйк җирне үлемнән.

15.Әгәр кирәк икән,без дә

Курыкмыйбыз үлемнән.

Ялкын эченә керербез 

Газинурлар эзеннән.

Һәм аларның батырлыгын 

Һәркайсыбыз кабатлар

Без аларның оныклар,

Без булачак солдатлар! 

                                                   16. 63 ел инде һәр ел саен

Кайтмый калганнарны  көтәбез 

Авыл уртасына һәйкәлләргә

Башыбызны иеп китәбез.

Таш һәйкәлләр балкый тыныч кына

Өйрәнгәннәр алар тынлыкка

Һәйкәлләргә килик, гөлләр куйыйк,

Һәйкәлләрне тынлыйк тын гына.

17.Ветераннар, чал тарихта

Рухи үлемсез.

Тормыш дәвам итә,

Буыннар

Чылбыры тоташа,

Ветераннар аша.

                                                     18. Ветераннар, ветераннар 

Сезгә хөрмәт, ихтирамнар.

Тарих белән бергә атлый

Тыныч хезмәттә дан алган

Һәр ветеран – чын каһарман.

19. Озын булсын әле гомерегез,

Безне ташлап җирдән китмәгез,

Сездән башка безгә ни ямь кала,

Зинһар безне ятим итмәгез.

Ник соң сафларыгыз сирәгәя?

Ашыкмагыз әле китәргә.

Сездән башка һич тә мәмкин түгел

Тулы канлы тормыш итәргә.

Ашыкмагыз, зинһар, ветераннар,

Бу дөньяны ташлап китәргә,

Яшик әле гөрләп, бик иртә бит

Илне-көнне ятим итәргә.
